
  
  

काष्ठ कला प्रशिक्षण में हैंड होल्डिंग सपोर्ट कार्यक्रम

चर्चा में क्यों?
21 सितंबर, 2021 को गढ़वाल ज़िलाधिकारी डॉ. विजय कुमार जोगदंडे ने जनपद पौड़ी गढ़वाल में भारत सरकार द्वारा स्वीकृत काष्ठ कला प्रशिक्षण कार्यक्रम
के अंतर्गत हैंड होल्डिंग सपोर्ट कार्यक्रम का दीप प्रज्वलित कर शुभारंभ किया।

प्रमुख बिंदु
इस अवसर पर ज़िलाधिकारी एवं मुख्य विकास अधिकारी प्रशांत कुमार आर्य व अन्य गणमान्य द्वारा प्रतिभागियों को प्रमाण-पत्र एवं किट वितरण
किया गया। साथ ही, ज़िलाधिकारी ने हस्तशिल्प द्वारा बनाए गए, मंदिरों के शिल्प व मॉडल का अवलोकन कर उनके कार्य के बारे में जानकारी ली। 
उत्तराखंड हथकरघा परिषद के तत्वावधान में आयोजित प्रशिक्षण कार्यक्रम में कुल 20 प्रतिभागियों ने भाग लिया तथा प्रशिक्षण को पूर्ण कर
हस्तशिल्प कला की बारीकियों को सीखा। 
ज़िलाधिकारी डॉ. जोगदंडे ने कहा कि जनपद में पहली बार हस्तशिल्प कला की प्रदर्शनी हो रही है, जो कि इस क्षेत्र में एक महत्त्वपूर्ण प्रयास है।
उन्होंने संबंधित अधिकारियों को जनपद के प्राचीन धार्मिक स्थलों एवं मंदिरों को भी काष्ठ कला से बनाकर प्रचारित-प्रसारित करने तथा जनपद में
आयोजित होने वाले कार्यक्रमों में प्रतिभाग करने वाले गणमान्य अतिथियों को गुलदस्तों के स्थान पर हस्तशिल्प से बने उत्पाद प्रतीकचिह्न के रूप में
देने का निर्देश दिया।

